
Македонија 

 
Во текот на 2015-та година, Македонија направи умерен напредок во своите напори да ги 
елиминира најлошите облици на детскиот труд. Владата донесе законски амандмани со кои што 
принудното детско питачење се класификува како кривично дело на трговија со луѓе и се озакони 
дека деца не можат да дадат правно прифатлива согласност за ангажирање во проституција. 
Министерството за внатрешни работи, во соработка со УНХЦР и помали НВ организации, изготви 
нацрт Стандардни оперативни процедури усвоен од Владата во декември, за да одговори на 
потребите на деца мигранти, бегалци, или баратели на азил кои минуваат низ земјата без 
придружба или одвоени од нивните семејства. Мобилни тимови на социјални работници и 
полициски службеници во цивил од Министерството за внатрешни работи отстранија 78 деца од 
улична работа и ги сместија во центри за дневен престој.  Сепак во Македонија и понатаму има 
деца ангажирани во детски труд, вклучувајќи и питачење. Децата се исто така ангажирани и во 
најлошите облици на детски труд, вклучувајќи и сексуална експлоатација за пари. Македонија 
нема доволно скорешни и сеопфатни податоци за природата и обемот на детски труд во земјата, 
вклучувајќи и активности како што се земјоделието, работа на улица и сексуална експлоатација за 
пари. Законската заштита во однос на минималната возраст не важи за деца кои што се 
самовработени или кои што работат вон формални работни односи. Освен тоа, не постои 
кривична забрана за употреба, ангажирање и понуда на деца за производство и трговија со дрога.  
 
Врз основа на извештаи, утврдени се следните активности кои што можат да помогнат во 
елиминација на детски труд во Македонија, вклучувајќи ги и неговите најлоши облици.  
 
Сфера Предложени активности Предлог 

година(и)  

Законски рамки Да се обезбеди применливост на законската заштита за сите деца, 
вклучувајќи ги самовработените и оние кои што работат вон 
формалните работни односи.  

2015 

Да се обезбеди законска забрана за користење на деца за 
недозволени активности, вклучувајќи употреба, ангажирање и 
понуда на деца за производство или трговија со дрога.  

2013 – 2015 

Спроведување Да се овозможи обука на трудовите инспектори во однос на 
новите и постоечки закони за детски труд. 

2014– 2015 

Информациите во однос на спроведувањето на трудовите закони 
да бидат јавно достапни, вклучувајќи ги и информациите за 
финансирањето на Државниот трудов инспекторат, како и за 
бројот на трудови инспекции извршени на работни места и во 
канцеларија. 

2015 

Трудовите инспектори да добијат електронски систем за 
бележење и споделување податоци за инспекциите, вклучувајќи 
го нивниот број и бројот на утврдени прекршоци, како и бројот на 
казни издадени кон конкретни субјекти од Државниот трудов 
инспекторат (ДТИ) и Министерството за труд и социјална 
политика (МТСП). Овие информации да бидат јавно достапни. 

2009 – 2015 

Информациите во однос на бројот на истраги, прекршоци, 
обвинителни постапки, пресуди и казни наметнати за кривични 
дела поврзани со најлоши облици на детски труд  да бидат јавно 
достапни. 

2014 – 2015 

Да се намали изложеноста на трговија со деца на децата кои што 
минуваат низ Македонија без придружба, или бараат азил во 

2015 

земјата, со ефективно спроведување на Стандардните оперативни 
процедури и прекин на праксата на давање на старателство над 
овие деца на случајно избрани возрасни бегалци. 

Да се обезбеди задоволително финансирање на Канцеларијата на 
јавниот обвинител. 

2013 – 2015 

Да се осигури дека службите за спроведување на законите прават 
задоволитена проверка на мигрантите, бегалците и барателите на 
азил за да пронајдат деца кои што се жртви на трговија и да ги 
истражат таквите случаи.   

2015 

Координација Да се зголеми координативната улога на Националната комисија 
за трговија со луѓе и илегална миграција меѓу невладините 
организации и локалните комисии за забрана на трговија со луѓе.  

2015 

Владина политика Да се обезбеди задоволително финансирање за спроведување на 
Националниот план за акција против тргувањето со луѓе и 
илегалната миграција. 

2014 – 2015 

Социјални 
програми 

Да се изврши истражување за да се утврдат активностите на 
децата ангажирани во детски труд, вклучувајќи ги и оние што 
работат во земјоделието и на улица, како и на оние што се 
изложени на сексуална експлоатација за пари.  

2013 – 2015 

Да се намалат пречките во поглед на образованието преку 
зголемување на бројот на наставници што можат да вршат обука 
на ромски јазик, обезбедување на можноста на децата да добијат 
документи за регистрација, како и преку елиминирање на 
праксата за сместување во училишта за деца со попречен 
ментален развој врз основа на етничка припадност.  

2014 – 2015 

Да се зголеми финансирањето на активности посветени на 
борбата против трговија со деца и да се обезбеди жртвите на 
трговијата со деца да добијат помош што одговара на нивните 
конкретни потреби. 

2015 

Да се зголеми бројот на центри за дневен престој за да се 
обезбеди дека сите ранливи деца на кои што им е потребна 
помош ја добиваат истата.  

2009 – 2015 

 


